
Shri Sthanustavah

શ્રીસ્થાણુસ્તવઃ

અથવા ત્રિમૂર્તિસ્તુતિઃ   ૨
(શુચીન્દ્રે)
અમ્ભોરુહસ્થાય ચતુર્મુખાય હંસાધિરૂઢાય હકારધામ્ને ।
હંસાદિદેવાય હરીશ્વરાય અકારરૂપાય નમો વિધાત્રે॥ ૧॥
જાગ્રત્સ્વરૂપાય જગજ્જનિત્રે જટાધરોદ્ભૂતિલલાટધામ્ને ।
જાનાતિ કસ્ત્વન્મહિમાનમુક્તં જાકારરૂપાય નમો વિધાત્રે॥ ૨॥
યવાન્ન નૈવેદ્યમહાપ્રિયાય યજ્ઞપ્રભોક્ત્રે યજમાનધામ્ને ।
યાનાદિરૂપામલવાગધીશ યકારરૂપાય નામે વિધાત્રે॥ ૩॥
જ્ઞાનાત્પરજ્ઞેયપરાત્પરાય નાથાય નાભીજલજોદ્ભવાય ।
જ્ઞાનામૃતાયામ્બુજધામધાત્રે નકારરૂપાય નમો વિધાત્રે॥ ૪॥
માયાજગત્સૃષ્ટિકુતૂહલાય માન્યાય માર્તણ્ડકલાધરાય ।
મનોમયાય પ્રથમાય કર્ત્રે મકારરૂપાય નમો વિધાત્રે॥ ૫॥
(અજાય નમ ઇતિ બ્રહ્મમન્ત્રગર્ભાઃ પઞ્ચશ્લોકાઃ ।)
દિવ્યાય પદ્માસનમાધવેશરૂપાય દેવૈરનિશં સ્તુતાય ।
દયાર્દ્રચિત્તાય દિગન્તગાય નમો વિરિઞ્ચાય જગજ્જનિત્રે॥ ૬॥
સૂત્રાત્મને સોમકલાભિપૂર્ણદેવાય સર્વાધ્વરસત્ફલાય ।
પ્રકુર્વતે પાલનમેવ નિત્યં ઓઙ્કારરૂપાય નમઃ પરસ્મૈ॥ ૭॥
નન્દાત્મજાયાવનતત્પરાય નાકાદિલોકે નમતાં જનાનામ્ ।
નાગારિવાહાય ફલપ્રદાય નકારરૂપાય નમઃ પરસ્મૈ॥ ૮॥
મુરાન્તકાયામરુમોહનાય મોક્ષપ્રદાયાત્મવિદાં જનાનામ્ ।
મોહપ્રદાયાખિલગોપિકાનાં મોકારૂપાય નમઃ પરસ્મૈ॥ ૯॥
નારાયણાયાખિલનાયકાય નગન્ધરાયામ્બુજલોચનાય ।

નાગાઙ્કતલ્પાય નવામ્બુદાય નાકારરૂપાય નમઃ પરસ્મૈ॥ ૧૦॥
રામાય રાજીવવિલોચનાય રાધાભુજઙ્ગાય  રતીશપિત્રે ।
રાત્રિઞ્ચરાધીશ્વરમર્દનાય રાકારરૂપાય નમઃ પરસ્મૈ॥ ૧૧॥
યમાદિયોગાઙ્ગજનપ્રિયાય  યજ્ઞસ્વરૂપાય યતીશ્વરાય ।
યદૂત્તમાનામધિનાયકાય યકારરૂપાય નમઃ પરસ્મૈ॥ ૧૨॥
નન્દાય નન્દવ્રજનાયકાય નાભીપુટોદ્ભૂતવિધીડિતાય ।
નાદાન્તરૂપાય નૃસિંહધામ્ને   ણાકારરૂપાય નમઃ પરસ્મૈ॥ ૧૩॥
યજ્ઞાય યજ્ઞાવનતત્પરાય યજ્ઞૈઃ સમારાધિતપાદુકાય ।
યથાર્થધામ્ને યજુષામ્પ્રિયાય  યકાર રૂપાય નમઃ પરસ્મૈ॥ ૧૪॥
(ઓં નમો નારાયણાયેતિ વિષ્ણુમન્ત્રગર્ભાઃ ૭-૧૪ શ્લોકાઃ)
ત્રિમૂર્તયે રાજમહીરુહાય ત્રિધામરૂપાય સુધામયાય ।
તૃણાદ્યજાન્તં પરિપૂર્ણધામ્ને તીર્થસ્વરૂપાય નમઃ પરસ્મૈ॥ ૧૫॥
નાદાન્તરૂપાય નભઃસ્થિતાય જ્ઞાનામૃતાયાગમવલ્લભાય ।
નાગેન્દ્રભૂષાય નગેન્દ્રનિત્યનકારરૂપાય નમઃ પરસ્મૈ॥ ૧૬॥
માયા તમોધ્વંસનભાસ્કરાય મારાન્તકાયામરવન્દિતાય ।
મત્તેભચર્મામ્બરવેષ્ટિતાય નમો મકારાય નમઃ શિવાય॥ ૧૭॥
શિલાદસૂનોર્હૃદિ  ભાવિતાય શ્રીશાર્ઙ્ગિબાણાય  પુરાન્તકાય ।
શીતાંશુકોટીરવિરાજિતાય નમઃ શિકારાય નમઃ શિવાય॥ ૧૮॥
વામાય સદ્ધામકલેવરાય વરપ્રદાયાત્મવિદાં વિશેષાત્ ।
વટુસ્વરૂપાય વટાલયાય નમો વકારાય નમઃ શિવાય॥ ૧૯॥
યજ્ઞાય યજ્ઞેશસખાય યજ્ઞૈરિજ્યાય પૂર્ણાય યમાન્તકાય ।
યજ્ઞપ્રહર્ત્રેઽખિલયજ્ઞભોક્ત્રે નમો યકારાય નમઃ શિવાય॥ ૨૦॥
(નમઃ શિવાયેતિ પઞ્ચાક્ષરશિવમન્ત્રગર્ભાઃ ૧૬-૨૦ શ્લોકાઃ ।)
નમોઽસ્તુ વાગીશહરીશ્વરાય નગેન્દ્રચાપાય નદીધરાય ।
નામ્ના શુચીન્દ્રેશ ઇતિ સ્તુતાય જ્ઞાનાટવીશાય નમઃ શિવાય॥ ૨૧॥
એવમાત્મવિદાં શ્રેષ્ઠઃ સ્તુત્વાઽઽનન્દપરોઽભવત્ ।
સર્વજ્ઞઃ શઙ્કરાચાર્યઃ સ્થાણુક્ષેત્રે મહાસ્થલે॥ ૨૨॥
ઇતિ શ્રીસ્થાણુસ્તવઃ ત્રિમૂર્તિસ્તુતિશ્ચ   સમ્પૂર્ણઃ ।

